
   

 

 

 

 

  

 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᖅ  
 

ᐋᓐᓂᐊᕐᕕᖕᓂ ᑭᖑᕙᕆᐊᖅᑕᐅᑲᑕᖕᓂᐊᖅᑐᑦ ᐳᕙᒃᑰᖅᑐᒥᑦ 

ᓄᕙᒡᔪᐊᑲᑕᖕᓂᖏᓐᓄᑦ 
 

ᒫᔾᔨ 13, 2018 

ᓄᓇᕗᓕᒫᒧᑦ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓂᒪᔪᓂᒃ ᑐᓴᖁᔨᕗᑦ ᑕᑯᔭᐅᔪᒪᔪᑦ 

ᑭᖑᕙᕆᐊᖅᑕᐅᑲᑕᑐᐃᓐᓇᕆᐊᖃᕐᒪᑕ ᕿᑭᖅᑕᓂ ᐋᓐᓂᐊᕕᐊᓗᖕᒥ ᐊᒻᒪ ᓄᓇᓖᑦ ᐋᓐᓂᐊᕕᖏᓐᓂ 

ᐳᕙᒃᑰᖅᑐᒥᑦ ᓄᕙᒡᔪᐊᖅᑐᑦ ᑕᑯᔭᐅᔭᖅᑐᖅᑐᑦ ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓄᑦ. ᐋᓐᓂᐊᕐᕕᖕᒥ 

ᐃᖅᑲᓇᐃᔭᖅᑏᑦ ᖃᓂᒪᔪᓂᒃ ᖃᐅᔨᓴᑲᑕᒃᑐᑦ ᑕᐃᒃᑯᐊ ᑲᒪᒋᔭᐅᑲᐅᑎᒋᔭᕆᐊᓖᑦ ᑕᑯᔭᐅᖅᑳᖁᓪᓗᒋᑦ. 

 

ᐋᓐᓂᐊᕐᕕᖕᒥ ᑎᓕᐅᖅᑕᐅᓪᓚᕆᒃᐳᓯ ᕿᑐᕐᙵᑎᓪᓗ ᐃᒡᕕᓪᓗ ᖃᐅᔨᓴᖅᑕᐅᔭᕆᐊᖃᙱᒃᑯᔅᓯ 

ᑲᒪᒋᔭᐅᔭᕆᐊᖃᙱᒃᑯᓯᓘᓐᓃᑦ, ᐃᓚᑎᑦ ᖃᓂᒪᔪᑦ ᐋᓐᓂᐊᕐᕕᓕᐊᖃᑎᒋᑦᑕᐃᓕᒃᑭᑦ ᐅᕝᕙᓘᓐᓃᑦ 

ᐋᓐᓂᐊᕕᐊᓗᖕᒧᑦ ᓄᕙᖕᓇᐅᑎᓪᓗᒍ ᐳᕙᒃᑰᖅᑐᒥᑦ ᓄᕙᒡᔪᐊᖅᑐᓂᑦ ᖃᓂᒃᓴᖁᔭᐅᙱᖦᖢᓯ.   

 

ᐳᕙᒃᑰᖅᑐᒥᑦ ᓄᕙᒡᔪᐊᖅᑐᑦ ᒪᒥᓴᐅᑎᓄᑦ ᐱᔪᓐᓃᕈᓐᓇᙱᑉᐳᑦ; ᑎᒥᑦᑕ ᐊᓐᓇᐅᒪᔾᔪᑎᖓᓄᑦ 

ᐱᔪᓐᓃᖅᐸᓪᓕᐊᑎᑕᐅᓂᐊᖅᐳᕐᓕ. ᐳᕙᒃᑰᖅᑐᒥᑦ ᓄᕙᒡᔪᐊᕋᓱᒋᒍᕕᑦ, ᑎᒦᑦ 

ᐃᒪᖃᖅᑏᓐᓇᕋᓱᒋᐊᖃᓪᓚᕆᒃᐸᐃᑦ ᐃᒥᑲᑕᒡᓗᑎᑦ, 100-ᐳᓴ ᐱᕈᖅᑐᓂᙶᖅᑐᑦ ᐃᒥᒐᒃᓴᒥᒃ, ᖃᔪᕐᒥᒃ. 

ᐊᖏᕐᕋᖅᓯᒪᐃᓐᓇᕐᓗᑎᑦ ᑎᒦᑦ ᖃᓄᐃᑦᑐᓐᓃᖅᓯᐊᕆᓗᒍ. ᐳᕙᒃᑰᖅᑐᒥᑦ ᓄᕙᒡᔪᐊᖅᑐᑦ ᐅᑯᓂᖓ 

ᐋᓐᓂᐊᕈᑎᖃᕈᓐᓇᖅᐳᑦ: 

 ᐆᓇᕐᓗᑎᑦ ᖁᐃᖅᓱᑲᑕᒡᓗᑎᓪᓗ, 

 ᑲᒃᑭᓕᑲᑕᒡᓗᑎᑦ, 

 ᐃᒡᒋᐊᕐᓗᒡᓗᑎᑦ, 

 ᓴᐅᓂᙳᓗᑎᑦ 

 ᐃᕿᐊᓱᑲᑕᒡᓗᑎᑦ ᑕᖃᖓᑲᑕᒡᓗᑎᓪᓘᓐᓃᑦ, ᐊᒻᒪ/ᐅᕝᕙᓘᓐᓃᑦ 

 ᓂᕆᔪᒪᑦᑎᐊᑲᑕᙱᓪᓗᑎᑦ 

 

ᐳᕙᒃᑰᖅᑐᒥᑦ ᓄᕙᒡᔪᐊᕋᓱᒋᒍᕕᑦ ᐊᓂᕐᓃᓪᓗ ᐊᑲᐅᙱᓪᓗᓂ ᐅᕝᕙᓘᓐᓃᑦ ᖃᓂᒻᒪᒃᐸᓪᓕᐊᑐᐃᓐᓇᕈᕕᑦ 

ᐅᓪᓗᓂ ᐅᓄᙱᑦᑐᓂ, ᐋᓐᓂᐊᕐᕕᓕᐊᕆᐊᖃᖅᐳᑎᑦ; ᐅᕝᕙᓘᓐᓃᑦ ᐊᖏᕐᕋᖅᓯᒪᐃᓐᓇᕐᓗᑎᑦ 

ᑕᖃᐃᖅᓯᑲᑕᒡᓗᑎᓪᓗ. ᓄᕙᒡᔪᐊᕐᓇᒧᑦ ᐊᐃᑦᑐᕐᓗᒃᑕᐅᑦᑕᐃᓕᒋᑦ ᐊᐃᑦᑐᕐᓗᐃᑦᑕᐃᓕᓗᑎᓪᓗ ᐊᒡᒐᑎᑦ 

ᐅᐊᓴᒐᔪᒡᓗᒋᑦ ᐆᓇᔪᒃᑐᒧᑦ ᐅᐊᓴᐅᑎᒧᓪᓗ; ᖁᐃᖅᓱᓕᕌᖓᕕᑦ ᒪᑐᐊᖅᐸᒡᓗᑎᑦ; 

ᐊᖏᕐᕋᖅᓯᒪᐃᓐᓇᕐᓗᑎᓪᓗ ᓴᓇᔭᖅᑐᑲᑕᙱᓪᓗᑎᑦ ᐃᓕᓐᓂᐊᕆᐊᑲᑕᙱᓪᓗᑎᓪᓘᓐᓃᑦ ᓄᕙᒡᔪᐊᕈᕕᑦ; 

ᓄᓇᕗᒻᒥᐅᑦ ᑐᑭᓯᒋᐊᒃᑲᓐᓂᕈᓐᓇᖅᐳᑦ ᐊᒻᒪ ᐃᑲᔫᑎᒃᓴᓂᒃ ᐱᔪᓐᓇᖅᐳᑦ ᐅᕙᓂ www.flunu.ca.    

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 

ᑐᓴᒐᒃᓴᓕᕆᔨᒃᑯᑦ 
 
 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᕌᓐ ᐅᐊᓯᖕᒃ  

ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5710 

rwassink@gov.nu.ca 

mailto:rwassink@gov.nu.ca

